
Suppliment tal-Gazzetta tal-Gvern ta' Malta, Nru. 13,721,18 ta' April, 1980 

A.L. 42 ta' 1-1980 

ATT TA' L-1970 DWAR IL-FORZI ARMATI TA' MALTA 

(ATT NRU. XXVII TA' L-1970) 

Regolamenti ta' 1-1980 li jemendaw ir-Regolamenti dwar 

in-Nomini u l-Kondizzjonijiet tas-Servizz tal-Forzi Armati ta' Malta 

BIS-SAĦĦA tas-setgħat mogħtija bI-artikolu 4 ta' l-Att ta' 1-1970 
dwar il-Forzi Armati ta' Malta, u tas-setgħat l-oħra kollha li huwa 
għandu, il-President ta' Malta għamel ir-regolamenti li ġejjin:--

1. Dawn ir-regolamenti jistgħu jissejħu r-Regolamenti ta' 1-1980 
li jemendaw ir-Regolamenti dwar in-Nomini u l-Kondizzjonijiet tas-Ser­
vizz tal-Forzi Armati ta' Malta u għandhom jinqraw u jiftiehmu ħaġa 
waħda mar-Regolamenti ta' 1-1970 dwar in-Nomini u l-Kondizzjonijiet 
tas-Servizz tal-Forzi Am1ati ta' Malta, hawnhekk iżjed 'iI quddiem 
imsejħa "ir-regolamenti prinċipali". 

2. Minflok ir-regolament 24 tar-regolamenti prinċipali għandu 
jidħol dan li ġej:-

"Ingaġġ· 24. (l) Kandidati li jgħaddu jiġu ngaġġati -

(a) għall-ingaġġ inizjali ta' tliet snin mal-forza li 
jibdew jgħoddu mid-data tal-konferma jew ma' għeluq 
it-tmintax-iI sena liema minnhom tkun l-aħħar data, jew 

(b) għal ingaġġ ta' ħames snin mal-forza li jibdew 
jgħoddu mid-data tal-konferma, jew 

(ċ) meta raġel jingaġġa malli jiġi sekondat mis­
servizz pubbliku, għal ingaġġ ta' tliet snin mal-forza li 
jibdew jgħoddu mid-data tal-konferma, 

kif il-Ministru jista' jistabbilixxi: 

Iżda l-ingaġġ jitqies li spiċċa -

(i) fil-każ ta' kandidati li huma ngaġġati 
għall-ingaġġ ta' ħames snin imma li jkunu fuq l-eta 
ta' ħamsa u ħamsin sena fid-data ta' l-ingaġġ, meta 
jilħqu l-eta ta' wieħed u sittin sena jew malli jis­
piċċa l-imsemmi żmien ta' l-ingaġġ skond liema 
minnhom jiġi l-ewwel; iżda kandidati bħal dawk 
jistgħu jagħżlu li jispiċċaw l-ingaġġ tagħhom malli 
jilħqu l-eta ta' sittin sena; 

(ii) fil-każ ta' kandidati li jkunu ngaġġati għal 
tliet snin malli jiġu sekondati mis-servizz pubbliku, 
fid-data li fiha jissejħu lura għas-servizz pubbliku. 

(2) Ma jkunx hemm obbligu għal servizz fir-riżerva 
u ma jkun hemm ebda benefiċċju fi tmiem is-servizz meta 
jispiċċa -

(a) l-ingaġġ inizjali ta' tliet snin, jew 

(b) l-ingaġġ ta' ħames snin, jew 

(ċ) l-ingaġġ ta' tliet snin, 

imsemmija fil-paragrafu ( l )  ta' dan ir-regolament.". 

Taqsima B 

Titolu. 

A.L. 91 ta·I-J970 

Jissostitwixxi 
r-regolament 24 
tar-regolamenti 
prinċipali. 

Jissostitwixxi 
l-Ewwel Skeda 
li tinsab mar­
regolamenti 
prinċipali. 

Jemenda t-Tieni 
Skeda li tinsab 
mar-regolamenti 
prinċipali. 

3. Minflok l-Ewwel Skeda li tinsab mar-regolamenti prinċipali 
għandu jidħol dan li ġej: 

" L-EWWEL SKEDA 
(Regolament 3) 

ĠURAMENT TA' FEDELTA' LI JITTIEĦED MINN UFFIċJAL 

MA' L-GĦOTI TAL-KUMMISSJONI 

Jiena, ................................. solennement naħlef/niddikjara li 
nkun tassew fidili u leali lejn il-Poplu u r-Repubblika ta' Malta u 
l-Kostituzzjoni tagħha, u li, kif hu dmir tiegħi, onestament u fedelment 
niddefendi r-Repubblika ta' Malta kontra l-egħdewwa kollha, u nos­
serva u nobdi l-ordnijiet kollha tal-President ta' Malta, u ta' l-awtorita­
jiet u uffiċjali li jkolli fuqi. 

(Hekk Alla jgħini) 

firma data 

L-imsemmi ................................. ħa l-ġurament/solennement 

iddikjara quddiemi fil-....................................... fi ................... . 

ta' .................................... 19 .... . . 

(firma u awtorita tal-persuna li 
tamministra l-ġurament)". 

4. !t-Tieni Skeda li tinsab mar-regolamenti prinċipali għandha 
tiġi emendata kif ġej:-

(i) minnufih wara l-paragrafu 6 tal-Karta ta' l-Avviż taħt 
it-Taqsima I għandu jiżdied il-paragrafu ġdid li ġej: 

"6A. Għal irġiel li jingaġġaw għal tliet snin -

Inti se tkun ingaġġat għal ingaġġ ta' tliet snin, iżda 
jekk tissejjaħ lura għas-servizz pubbliku, l-ingaġġ jitqies 
li jkun spiċċa fil-ġurnata li fiha hekk tissejjaħ lura."; 

(ii) minnufih wara s-sub-paragrafu (ċ) tal-Mistoqsija 16 tal­
Karta ta' l-Avviż taħt it-Taqsima I għandu jiżdied is-sub-paragrafu 
ġdid li ġej: 

"(d) Perijodu ta' tliet snin, jew, jekk tissejjaħ lura għas­
servizz pubbliku, sad-data li fiha hekk tissejjaħ lura."; 

(iii) minnufih wara s-sub-paragrafu (ċ) tal-Mistoqsija 16 tal­
Karta tal-Konferma taħt it-Taqsima 11 għandu jiżdied is-sub­
paragrafu ġdid li ġej: 

"(d) Perijodu ta' tliet snin, jew, jekk tissejjaħ lura għas­
servizz pubbliku, sad-data li fiha hekk tissejjaħ lura.", u 

(iv) minflok i1-Ġurament li jieħu rekluta mal-Konferma li 
hemm fil-Karta tal-Konferma taħt it-Taqsima 11 għandu jidħol dan 
li ġej: 

. 



"(Regolament 21) 

ĠURAMENT LI JIEĦU REKLUTA 

MAL-KONFERMA 

Jiena, ..................... solennement naħlef/niddikjara li 
nkun tassew fidili u leali lejn il-Poplu u r-Repubblika ta' 
Malta u l-Kostituzzjoni tagħha, u li, kif hu dmir tiegħi, onesta­
ment u fedelment niddefendi r-Repubblika ta' Malta kontra 
l-egħdewwa kollha, u nosserva u nobdi l-ordnijiet kollha tal­
President ta' Malta, u ta' l-uffiċjali li jkolli fuqi. 

(Hekk Alla jgħini) 

firma data 

L-imsemmi ........................... ħa l-ġurament/solenne-

ment iddikjara quddiemi fil-........................... fi 

ta' ......................... . .  19 ........ . 

(firma u awtorita tal-persuna 
li tamministra l-ġurament)". 

